
                                       ՀՀ Արարատի մարզ,  Արտաշատ համայնք 2022թ.
                                                         I. ԸՆԴՀԱՆՈՒՐ  ԴՐՈՒՅԹՆԵՐ
1.«ԱՐՏԱՇԱՏ ՀԱՄԱՅՆՔԻ ԼԱՆՋԱԶԱՏ ԳՅՈՒՂԻ ՌՈԲԵՐՏ ՀԱԿՈԲՋԱՆՅԱՆԻ ԱՆՎԱՆ ՄԱՐԶԱԴՊՐՈՑ» համայնքային ոչ առևտրային կազմակերպությունը (այսուհետ` մարզադպրոց) շահույթ ստանալու նպատակ չհետապնդող, իրավաբանական անձի կարգավիճակ ունեցող, կրթադաստիարակչական ծրագրեր իրականացնող համայնքային ոչ առևտրային կազմակերպություն է:
 Մարզադպրոցը ստեղծվել է Հայաստանի Հանրապետության Արարատի մարզի Լանջազատ համայնքի գյուղապետի 27.03.2013թ. թիվ 13 և Հայաստանի Հանրապետության Արարատի մարզի Լանջազատ համայնքի ավագանու 27.03.2013թ. թիվ 7 որոշումների համաձայն, «ՀՀ ԱՐԱՐԱՏԻ ՄԱՐԶԻ ԼԱՆՋԱԶԱՏ ՀԱՄԱՅՆՔԻ ՌՈԲԵՐՏ ՀԱԿՈԲՋԱՆՅԱՆԻ ԱՆՎԱՆ ՄԱՐԶԱԴՊՐՈՑ» Համայնքային ոչ առևտրային կազմակերպությունը /գրանցված ՀՀ պետռեգիստրում՝ 02.04.2013թ., գր. հ. 52.215.761777/ վերակազմավորման ճանապարհով վերակազմակերպման արդյունքում և հանդիսանում է նրա իրավահաջորդը:  
2.Մարզադպրոցն իր գործունեության ընթացքում ղեկավարվում է Հայաստանի Հանրապետության օրենսդրությամբ և սույն կանոնադրությամբ:

3.Մարզադպրոցի գտնվելու վայրն է՝

 ՀՀ Արարատի մարզ, Արտաշատ համայնք, գյուղ Լանջազատ, ինդեքս 0712:
 4. Մարզադպրոցի  անվանումն  է՝

ա)հայերեն լրիվ` «ԱՐՏԱՇԱՏ ՀԱՄԱՅՆՔԻ ԼԱՆՋԱԶԱՏ ԳՅՈՒՂԻ ՌՈԲԵՐՏ ՀԱԿՈԲՋԱՆՅԱՆԻ ԱՆՎԱՆ ՄԱՐԶԱԴՊՐՈՑ» համայնքային ոչ առևտրային կազմակերպություն. 
        բ)հայերեն կրճատ`«ԱՐՏԱՇԱՏ ՀԱՄԱՅՆՔԻ ԼԱՆՋԱԶԱՏ ԳՅՈՒՂԻ ՌՈԲԵՐՏ ՀԱԿՈԲՋԱՆՅԱՆԻ ԱՆՎԱՆ ՄԱՐԶԱԴՊՐՈՑ» ՀՈԱԿ
5.Մարզադպրոցը որպես սեփականություն, ունի առանձնացված գույք և իր պարտավորությունների համար պատասխանատու է այդ գույքով: Հաստատությունը կարող է իր անունից ձեռք բերել ու իրականացնել գույքային և անձնական ոչ գույքային իրավունքներ, կրել պարտականություններ, դատարանում հանդես գալ որպես հայցվոր կամ պատասխանող:

6.Մարզադպրոցն ունի Հայաստանի Հանրապետության զինանշանի պատկերով և իր` հայերեն անվանմամբ կլոր կնիք, ձևաթղթեր, խորհրդանիշ և այլ անհատականացման միջոցներ:

7.Մարզադպրոցն ունի ինքնուրույն հաշվեկշիռ և բանկային հաշիվ:

8.Մարզադպրոցն այլ կազմակերպության հիմնադիր կամ մասնակից կարող է հանդիսանալ միայն հիմնադրի որոշմամբ:

9.Մարզադպրոցը Հայաստանի Հանրապետության օրենսդրությամբ սահմանված կարգով կարող է համագործակցել օտարերկրյա կրթական հաստատությունների և կազմակերպությունների հետ:

10.Մարզադպրոցում չեն թույլատրվում քաղաքական և կրոնական կազմակերպությունների ստեղծումն ու գործունեությունը:

           II. ՄԱՐԶԱԴՊՐՈՑԻ  ԳՈՐԾՈՒՆԵՈՒԹՅԱՆ ԱՌԱՐԿԱՆ ԵՎ ՆՊԱՏԱԿԸ
 
       11.Մարզադպրոցի գործունեության հիմնական նպատակներն են՝
1)ֆիզիկական կուլտուրայի և սպորտի միջոցով պարապողների առողջության պահպանումը և ամրապնդումը, ազգային և համամարդկային արժեքների ոգով դաստիարակված անձի ու քաղաքացու համակողմանի ձևավորումը,

2)ընտրած մարզաձևում պարապողների մարզական ընդունակությունների կատարելագործումը,

3)հատուկ մարզական պատրաստության միջոցով Հայաստանի                                                                                                                                                                                                                                                                                                                                                                                                                                                                                                                                                                                                                                                                                                                                                      Հանրապետության ազգային հավաքական թիմերի համար հերթափոխի պատրաստումը և համալրումը,

4)սովորողների ազատ ժամանցի կազմակերպման միջոցով նրանց հետաքրքրությունների զարգացման համար պայմանների ստեղծումը, նրանց հոգևոր, ստեղծագործական ունակությունների գեղագիտական, ֆիզիկական զարգացումը,

5)հանրակրթական դպրոցների հետ սերտ կապի հաստատումը, ֆիզկուլտուրային-արտադասարանական աշխատանքների, ֆիզկուլտուրային-առողջարարական միջոցառումների կազմակերպման օժանդակումը:
     12.Մարզադպրոցի գործունեության առարկան համապատասխան ուսումնական ծրագրերի պահանջների իրականացումն է՝ կառավարման միասնական մոդելի ներդրման միջոցով:
     13.Մարզադպրոցում գործում են սկզբնական պատրաստականության, ուսումնամար​զական, մարզական կատարելագործման և մարզական բարձրագույն վարպետության խմբեր։
     14.Մարզադպրոցի աշխատանքի հիմնական ցուցանիշ է համարվում՝
 1)պարապողների խմբի կայունության պահպանումը,

 2)վարպետ    թիմերի    և    ազգային    հավաքական    թիմերի, օլիմպիական հերթափոխի մարզական քոլեջների համալրումը,

 3)օլիմպիական, աշխարհի, Եվրոպայի առաջնությունների և այլ միջազգային մրցաշարերի մասնակից մարզիկների պատրաստումը։
     15.Մարզադպրոցի ուսումնական տարին սկսվում է սեպտեմբերի 1-ին։ Մարզադպրոցը գործում է ամբողջ տարվա ընթացքում՝ ապահովելով առնվազն 51-52 շաբաթվա համար նախատեսված շուրջամյա մարզումներ, որոնցից հինգից վեց շաբաթը (համապատասխան միջոցներ ունենալու դեպքում)՝ ամառային և ձմեռային սպորտային և առողջարարական ճամբարային պայմաններում։ Մարզադպրոցի համակազմի և ուսումնական խմբերի հրամանագրումը կատարվում է ամեն տարի՝ մինչև հոկտեմբերի 1-ը։
    16.Մարզադպրոցի ուսումնամարզական գործընթացը կառուցվում է առանձին մարզաձևերի ուսումնական ծրագրերի պահանջների հիման վրա:
     17.Մարզադպրոցի ուսումնամարզական գործընթացի հիմնական ձևերն են խմբակային ուսումնամարզական և տեսական պարապմունքները, աշխատանքն անհատական պլանով, բժշկա-վերականգնողական միջոցառումները, մասնակցությունը մրցումներին, հավաքներին և մարզական-առողջարարական ճամբարներին։
     18.Մարզադպրոցը կարող է կազմակերպել հետևյալ ուսումնամարզական հավաքները՝
            1)հանրապետական մրցումների նախապատրաստական հավաքներ,

2)միջազգային մրցումների նախապատրաստական հավաքներ,
3)ընդհանուր և հատուկ ֆիզիկական պատրաստականության հավաքներ։
    19.Մարզադպրոցն իրավունք ունի օրենքով սահմանված կարգով միջազգային կապեր հաստատելու օտարերկրյա մարզական կազմակերպությունների հետ, կազմակերպելու մարզական պատվիրակությունների փոխայցելություններ, համատեղ միջոցառումներ։
    20.Մարզադպրոցը կարող է զբաղվել հիմնադրի կողմից սահմանված ձեռնարկատիրական գործունեությամբ  հետևյալ տեսակներով՝
         1)լրացուցիչ մանկավարժական, ֆիզկուլտուրային-առողջարարական ծրագրերի  իրականացում, սովորողների և աշխատողների հանգստի կազմակերպում,

        2)ճամբարների կազմակերպում։
  III. ՀԱՍՏԱՏՈՒԹՅԱՆ ՏԵՍԱԿՆԵՐԸ ԵՎ ԿՐԹԱԴԱՍՏԻԱՐԱԿՉԱԿԱՆ ԳՈՐԾՈՒՆԵՈՒԹՅՈՒՆԸ
 
21.Հաստատությունն իր տեսակով մարզադպրոց  է:
     22.Մարզադպրոցում կրթադաստիարակչական աշխատանքները կազմակերպվում են ուսումնական պլանների, ուսումնական ծրագրերի և ժամանակացույցին համապատասխան:

     23.Մարզադպրոցը  մշակում է գործունեության իր ծրագրերը` հաշվի առնելով սաների հետաքրքրություններն ու հակումները, ընտանիքի և կրթական համակարգի պահանջները:

24.Յուրաքանչյուր սան ընդգրկվում է  մարզադպրոցի համապատասխան  տարիքային միավորումներում՝ մարզական խումբ :
25.Բոլոր միավորումներում՝ մարզական խմբերում, պարապմունքները պետք է լինեն շաբաթական 2-3 անգամ, ընդ որում, յուրաքանչյուր միավորումում պետք է ընդգրկվի առնվազն 7-12 երեխա:

26.Մարզադպրոցի կառավարումն իրականացնում է հիմնադիրը, գործադիր մարմինը` տնօրենը, որը պաշտոնի նշանակվում և պաշտոնից ազատվում է օրենքով սահմանված կարգով:
27.Մարզադպրոցի հիմնադիրն ունի Մարզադպրոցի գործունեությանը և կառավարմանը վերաբերող ցանկացած հարցի վերջնական լուծման իրավունք՝ բացառությամբ Հայաստանի Հանրապետության օրենսդրությամբ նախատեսված դեպքերի։ 
Մարզադպրոցի հիմնադրի բացառիկ լիազորություններն են`
      1)Մարզադպրոցի հիմնադրումը,
      2)Մարզադպրոցի գործունեության առարկայի և նպատակների, այդ թվում` նրա
կողմից իրականացվող ձեռնարկատիրական գործունեության տեսակների սահմանումը,
      3)Մարզադպրոցի կանոնադրության հաստատումը և դրանում փոփոխությունների կատարումը,

      4)Մարզադպրոցի վերակազմակերպումը և լուծարումը,

      5)Հայաստանի Հանրապետության օրենքով և սույն կանոնադրությամբ նախատեսված այլ հարցերի լուծումը:
      28.Համայնքի ղեկավարն իրականացնում է  կազմակերպության ընդհանուր կառավարումը, ապահովում է նրա բնականոն գործունեությունը և պատասխանատվություն է կրում դրանց չկատարման կամ ոչ պատշաճ կատարման համար:
     29.Համայնքի ղեկավարն ունի հետևյալ լիազորությունները՝
        1)Մարզադպրոցի կանոնադրությամբ սահմանված կարգով իրականացնում է նրա կառավարման մարմինների ձևավորումը և նրանց լիազորությունների վաղաժամկետ դադարեցումը,

       2) վերահսկողություն է իրականացնում Մարզադպրոցի գործունեության նկատմամբ,
       3)կասեցնում կամ ուժը կորցրած է ճանաչում Մարզադպրոցի գործադիր մարմնի` Հայաստանի Հանրապետության օրենսդրության պահանջներին հակասող հրամանները, հրահանգները, կարգադրություններն ու ցուցումները,

        4)լսում է Մարզադպրոցի գործունեության մասին հաշվետվություններ, քննում Մարզադպրոցի գործունեության վերստուգման արդյունքները,

        5)վերահսկողություն է իրականացնում Մարզադպրոցին ամրացված պետական կամ համայնքային սեփականության օգտագործման և պահպանության նկատմամբ,

       6)վերահսկողություն է իրականացնում Մարզադպրոցի սեփականության պահպանության նկատմամբ, իսկ օրենքով, հիմնադրի որոշմամբ կամ Մարզադպրոցի կանոնադրությամբ նախատեսված դեպքերում համաձայնություն է տալիս գույքի օտարման կամ վարձակալության հանձնման համար,

      7)իրականացնում է օրենքով, հիմնադրի որոշումներով և Մարզադպրոցի կանոնադրությամբ նախատեսված այլ գործառույթներ,

      8)հաստատում է Մարզադպրոցի տարեկան ծախսերի նախահաշիվը, տարեկան հաշվետվությունները և տարեկան հաշվեկշիռը,

      9) հաստատում է Մարզադպրոցի կառուցվածքը և աշխատողների թիվը,

     10)սահմանում է մարզական խմբերում պարապողների նվազագույն թիվը՝ ըստ պատրաստության փուլերի:
     30.Մարզադպրոցի ընթացիկ գործունեության ղեկավարումն իրականացնում է գործադիր մարմինը (տնօրենը), Մարզադպրոցի տնօրենը ղեկավարում է Մարզադպրոցի գործունեությունը և պատասխանատվություն կրում Հայաստանի Հանրապետության օրենքները, իրավական այլ ակտերի, հիմնադրի որոշումները, սույն կանոնադրության պահանջները չկատարելու կամ թերի կատարելու համար։
     31.Մարզադպրոցի գործադիր մարմինը (տնօրենը)`

         1)առանց լիազորագրի հանդես է գալիս Մարզադպրոցի անունից, ներկայացնում նրա շահերը և կնքում գործարքներ,
  2)Հայաստանի Հանրապետության օրենսդրությամբ, համայնքի ղեկավարի և ավագանու որոշումներով ու սույն կանոնադրությամբ սահմանված կարգով տնօրինում է Մարզադպրոցի գույքը, այդ թվում` ֆինանսական միջոցները,
  3)տալիս է Մարզադպրոցի անունից հանդես գալու լիազորագրեր, այդ թվում` վերալիազորման իրավունքով,

4) աշխատանքի նշանակում ու աշխատանքից ազատում է Մարզադպրոցի
աշխատողներին, նրանց նկատմամբ կիրառում խրախուսման միջոցներ և նշանակում կարգապահական տույժեր,
      5) բանկերում բացում է հաշվարկային հաշիվներ,
      6) կատարում է աշխատանքի բաշխում իր տեղակալների միջև,

      7) սահմանում է Մարզադպրոցի կառուցվածքն ու կառուցվածքային ստորաբաժանումների իրավասությունը,

       8)օրենքով և սույն կանոնադրությամբ սահմանված իր լիազորությունների շրջանակներում արձակում է հրամաններ, հրահանգներ, տալիս պարտադիր կատարման համար ցուցումներ և վերահսկում դրանց կատարումը,

      9)իրականացնում է կադրերի ճիշտ ընտրություն և անհրաժեշտ պայմաններ ստեղծում նրանց մասնագիտական մակարդակի բարձրացման համար՝

      ա.վերահսկողություն է իրականացնում Մարզադպրոցի աշխատողների կողմից իրենց աշխատանքային պարտականությունների կատարման նկատմամբ,

      բ.ապահովում է ներքին աշխատանքային կարգապահության կանոնների, աշխատանքի պաշտպանության և անվտանգության տեխնիկայի պահպանումը,
      գ.կազմում է Մարզադպրոցի հաստիքային ցուցակն ու ծախսերի նախահաշիվը և դրանք ներկայացնում Մարզադպրոցի հիմնադրի  հաստատմանը,

     10)իրականացնում է Հայաստանի Հանրապետության օրենսդրությանը չհակասող այլ գործառույթներ,
       11)հաստատում է Մարզադպրոցի մասնաճյուղերի կանոնադրությունը՝ օրինակելի կանոնադրության համաձայն:       
    32. Մարզադպրոցի տնօրենը նշանակվում և ազատվում է օրենքով սահմանված կարգով:

Մարզադպրոցի տնօրենը չի կարող զբաղեցնել այլ պաշտոն կամ կատարել վճարովի այլ աշխատանք՝ բացի գիտական, մանկավարժական և ստեղծագործական աշխատանքից։ Տնօրենը լրիվ գույքային պատասխանատվություն է կրում իր մեղքով Մարզադպրոցին պատճառված վնասի համար։ Տնօրենի լիազորությունների դադարեցումը հիմք չէ պատճառված վնասը հատուցելու, պարտականությունները չկատարելու
համար։
    33.Մարզադպրոցի տնօրենի հետ կնքվում է աշխատանքային  պայմանագիր, որով սահմանվում են Մարզադպրոցի տնօրենի իրավունքները, պարտականությունները, պատասխանատվությունը, նրա աշխատանքի վարձատրման պայմանները, աշխատանքային պայմանագրի դադարման հիմքերը և այլ դրույթներ, որոնք պայմանավորվող կողմերն անհրաժեշտ կգտնեն։ Աշխատանքային պայմանագրի դրույթները չեն կարող հակասել Հայաստանի Հանրապետության աշխատանքային օրենսգրքի
պահանջներին:
Մարզադպրոցի տնօրենի բացակայության դեպքում տնօրենի լիազորություններն իրականացնում է փոխտնօրենը /ուսումնամարզական  գծով տեղակալ/, իսկ դրա անհնարինության դեպքում՝ այլ անձ՝ համայնքի ղեկավարի հայեցողությամբ:
     34.Տնօրենի պաշտոնում կարող են նշանակվել տվյալ պաշտոնը զբաղեցնելու համար ներկայացվող պահանջները բավարարող Հայաստանի Հանրապետության այն գործունակ չափահաս քաղաքացիները, ովքեր ունեն՝
1) բարձրագույն կրթություն.

        2)համապատասխան բնագավառի առնվազն երեք տարվա մասնագիտական աշխատանքային ստաժ, եթե օրենքով այլ բան նախատեսված չէ.

       3)իրենց պարտականությունների կատարման համար անհրաժեշտ իրավական ակտերի իմացություն (Հայաստանի Հանրապետության Սահմանադրություն, համապատասխան ոլորտի   Հայաստանի Հանրապետության օրենսդրություն և այլ իրավական ակտեր):
35.Մարզադպրոցի տնօրենի լիազորությունները դադարեցվում են՝
 1) իր դիմումի համաձայն.

        2) եթե լրացել է 65 տարին,

        3)իր գրավոր համաձայնությամբ ընտրվել կամ նշանակվել է այլ պաշտոնում կամ անցել է իր պաշտոնի հետ անհամատեղելի այլ աշխատանքի,

        4)ժամանակավոր անաշխատունակության հետևանքով ավելի քան չորս ամիս անընդմեջ չի ներկայացել աշխատանքի,

 5) երեք օր անընդմեջ անհարգելի պատճառներով չի ներկայացել աշխատանքի,

        6)նշանակվել է օրենքի պահանջների խախտմամբ, կամ առաջ են եկել հետևյալ հանգամանքները՝

       ա) դատապարտվել է հանցագործության կատարման համար, և նրա դատվածությունը մարված կամ հանված չէ,
       բ) օրենքի համաձայն արգելվել է ղեկավար պաշտոններ զբաղեցնել,

       գ) նախընթաց երեք տարիների ընթացքում եղել է սնանկանալու պատճառով լուծարված և իր պարտատերերի օրինական պահանջները չբավարարած կազմակերպության ղեկավար,
      7)իր գործառույթներն իրականացնելիս Մարզադպրոցին, պետությանը կամ համայնքին իր մեղքով հասցրել է վնաս, որի գումարը գերազանցում է Մարզադպրոցին սեփականության իրավունքով պատկանող գույքի արժեքի հինգ տոկոսը,

      8) դատարանի օրինական ուժի մեջ մտած վճռի հիման վրա ճանաչվել է անգործունակ, սահմանափակ գործունակ, անհայտ բացակայող կամ մահացած,

      9) օրինական ուժի մեջ է մտել նրա նկատմամբ կայացված մեղադրական դատավճիռը,
     10) զրկվել է Հայաստանի Հանրապետության քաղաքացիությունից,

     11) նրա ղեկավարած Մարզադպրոցը դատական կարգով ճանաչվել է սնանկ կամ ունի դատարանի կողմից համապատասխան վճիռն ընդունվելուց հետո վեց ամսվա ընթացքում իր մեղքով չկատարված գույքային պարտականություն,

      12)Մարզադպրոցի կողմից վճարման ենթակա հարկերը կամ սոցիալական ապահովագրության հիմնադրամի վճարները սահմանված ժամկետից հետո իր մեղքով հաշվետու ժամանակաշրջանում չեն վճարվել,

      13)մեկ տարվա ընթացքում ենթարկվել է կրկնակի կարգապահական պատասխանատվության:
      35.Մարզադպրոցի  կրթադաստիարակչական աշխատանքի արդյունավետ կազմակերպման նպատակով ձևավորվում է խորհրդակցական մարմին` մանկավարժական խորհուրդ:
Մանկավարժական խորհուրդն իր լիազորության սահմաններում քննարկում և առաջարկություններ է ներկայացնում`

ա) հաստատության կանոնադրության վերաբերյալ.

բ)հաստատության գործունեության հիմնական ուղղությունների և կրթական ծրագրերի, առաջադրված խնդիրների իրականացման ձևերի ու միջոցների վերաբերյալ.

       գ) ուսումնական պլանների ու ծրագրերի վերաբերյալ` ելնելով հաստատության հիմնական խնդիրներից, նպատակներից, կադրային և նյութական հնարավորություններից, սաների ու նրանց ծնողների հետաքրքրություններից.
       դ) լրացուցիչ կրթական ծրագրերի և առաջավոր փորձի տարածման վերաբերյալ.

ե) մանկավարժական աշխատողների որակավորման բարձրացման և խրախուսման վերաբերյալ:

      Հաստատության մանկավարժական խորհրդի կազմում ընդգրկվում են մարզիչ-մանկավարժական աշխատողները: Մանկավարժական խորհրդի կազմում կարող են ընդգրկվել նաև հիմնադրի և ծնողական համայնքի ներկայացուցիչներ:

Մանկավարժական խորհրդի նիստը հրավիրվում է առնվազն եռամսյակը մեկ անգամ:

Մանկավարժական խորհրդի որոշումներն ընդունվում են ձայների պարզ մեծամասնությամբ:

Մանկավարժական խորհրդի նիստերը նախագահում է հաստատության տնօրենը:

36. Մարզադպրոցի  փոխտնօրենը`/ ուսումնամարզական  գծով տեղակալը/
ա)պատասխանատու է հաստատությունում ուսումնամարզական գործընթացի կազմակերպման, ուսումնամարզական  ծրագրերի իրականացման, դասավանդման որակի և սաների մարզական պատրաստվածության մակարդակի համար.

բ)վերահսկողություն է իրականացնում ուսումնամարզական  աշխատանքի ընթացքի, սաների առաջադիմության և վարքի նկատմամբ, կանոնավորում սաների ուսումնամարզական  ծանրաբեռնվածությունը.

գ)Մարզադպրոցում  կազմակերպում է մեթոդական աշխատանք, կազմում է  պարապմունքների դասացուցակ և ուսումնամարզական աշխատանքի մասին հաշվետվություններ.

դ) ընդհանրացնում և տարածում է լավագույն մարզիչ-մանկավարժների  աշխատանքի դրական փորձը, մանկավարժներին հաղորդակից է դարձնում սպորտի  և մանկավարժության նորագույն նվաճումներին.

ե)ապահովում է Մարզադպրոցի և ընտանիքի սերտ կապն ու համագործակցությունը.

զ)կազմակերպում է սովորողների հանգիստը և ժամանցը, միջոցներ ձեռնարկում սոցիալապես անապահով երեխաներին օգնություն ցուցաբերելու համար:
37.Մարզադպրոցի տնօրենին, փոխտնօրենին, հրահանգիչ-մեթոդիստին  

թույլատրվում է նույն դպրոցում հիմնական աշխատանքի ժամերի ընթացքում վարել մարզչական աշխատանք 0,5 դրույքի չափով։ Վճարումն իրականացվում է մարզիչ-մանկավարժի դրույքի հաշվարկով։
38. Մարզադպրոցի տնտեսվարը`
 ա) պատասխանատու է Մարզադպրոցի շենքի և գույքի պահպանման, ուսումնական գործընթացի նյութատեխնիկական ապահովման, հաստատության սանիտարահիգիենիկ ու բարեկարգ վիճակի, հակահրդեհային պաշտպանության և սպասարկող անձնակազմի աշխատանքի կազմակերպման համար.

 բ) միջոցներ է ձեռնարկում հաստատության ուսումնանյութական բազան հարստացնելու և ամրապնդելու համար:

39. Մարզիչ- մանկավարժը իրականացնում է՝
   1) մարզական վարպետության հետագա բարձրացման համար պարապողների միջից հեռանկարային երեխաների ընտրությունը.

       2)ուսումնամարզական գործընթացի կազմակերպումը՝ ուսումնական ծրագրի համաձայն.
       3)պարապմունքների
հաճախումների
հաշվառումը և տնօրինությանը՝ սովորողների հաճախումների և վարքի մասին տեղեկությունների տրամադրումը. 
       4) դաստիարակչական աշխատանքներ իր սաների շրջանում.
       5)սովորողների առողջության ամրապնդմանն ու ֆիզիկական զարգացմանը նպաստող միջոցառումների, մրցույթների, նպատակային էքսկուրսիաների, շրջագայությունների կազմակերպում .
    40. Մարզիչ-մանկավարժը պատասխանատվություն է կրում մարզական գործընթացի անվտանգության ապահովման համար, հսկողություն է սահմանում պարապողների նկատմամբ՝ տարատեսակ խթանիչներ չընդունելու նպատակով։
V. ՄԱՐԶԱԴՊՐՈՑԻ  ՍԵՓԱԿԱՆՈՒԹՅՈՒՆԸ, ՆՐԱՆ ԱՄՐԱՑՎԱԾ ԳՈՒՅՔԸ ԵՎ ՖԻՆԱՆՍԱՏՆՏԵՍԱԿԱՆ ԳՈՐԾՈՒՆԵՈՒԹՅՈՒՆԸ
 
     45.Մարզադպրոցի սեփականությունը ձևավորվում է Մարզադպրոցի  հիմնադրման ժամանակ և հետագայում հիմնադրի կողմից սեփականության իրավունքով նրան հանձնվող, ինչպես նաև Մարզադպրոցի գործունեության ընթացքում արտադրված և ձեռք բերված գույքից:

   46.Մարզադպրոցն իրավունք ունի օրենքին, հիմնադրի որոշումներին և (կամ) իր կանոնադրությանը համապատասխան իր հայեցողությամբ տիրապետելու, տնօրինելու և օգտագործելու սեփականության իրավունքով իրեն պատկանող գույքը:

37.Հիմնադիրը սեփականության իրավունքով Մարզադպրոցին պատկանող գույքի նկատմամբ չունի իրավունքներ` բացառությամբ Մարզադպրոցի լուծարումից հետո մնացած գույքի:

38.Մարզադպրոցի սեփականության պահպանման հոգսը կրում է Մարզադպրոցը:

39.Մարզադպրոցի սեփականության վրա կարող է բռնագանձում տարածվել միայն դատական կարգով:

40.Հիմնադիրն իրավունք ունի վերցնելու իր կողմից Մարզադպրոցին ամրացված գույքը:

41.Մարզադպրոցն իրավունք չունի ամրացված գույքը կամ դրա նկատմամբ իր իրավունքներն օտարելու, գրավ դնելու, անհատույց օգտագործման հանձնելու:

Մարզադպրոցն իրավունք ունի իրեն ամրացված գույքը հիմնադրի անունից հանձնելու վարձակալության, եթե դա արգելված չէ հիմնադրի որոշմամբ կամ Մարզադպրոցի կանոնադրությամբ: Ամրացված գույքի վարձակալության ժամկետը չի կարող սահմանվել 1 տարվանից ավելի` բացառությամբ հիմնադրի կողմից սահմանված դեպքերի: Ամրացված գույքի օգտագործման արդյունքում ստացված եկամուտները Մարզադպրոցի սեփականությունն են` բացառությամբ ամրացված գույքի վարձակալությունից գոյացած վճարների, որոնք սահմանված կարգով ուղղվում են Հայաստանի Հանրապետության պետական կամ համայնքի բյուջե:Մարզադպրոցի ամրացված գույքի օգտագործման ընթացքում առաջացած անբաժանելի բարելավումները հիմնադրի սեփականությունն են:

42.Լուծարման դեպքում Մարզադպրոցը Հայաստանի Հանրապետության օրենսդրությամբ սահմանված կարգով տնօրինում է իր ֆինանսական միջոցները:

43.Մարզադպրոցի ֆինանսական միջոցները գոյանում են Հայաստանի Հանրապետության պետական կամ համայնքի բյուջեով նախատեսված միջոցների հաշվին (համայնքի կարիքների համար ծառայությունների մատուցում, աշխատանքների կատարում, ապրանքների մատակարարում), Հայաստանի Հանրապետության օրենսդրությամբ չարգելված լրացուցիչ աղբյուրներից:
     44. Մարզադպրոցի ֆինանսավորման լրացուցիչ աղբյուրներն են`
  ա) Հայաստանի Հանրապետության կառավարության սահմանած կարգով վճարովի կրթադաստիարակչական ծառայությունների մատուցումից ստացված միջոցները.

բ) բարեգործական, նպատակային ներդրումները, Հայաստանի Հանրապետության և օտարերկրյա կազմակերպությունների ու քաղաքացիների նվիրատվությունները.

գ)Հայաստանի Հանրապետության օրենսդրությամբ չարգելված և Մարզադպրոցի կանոնադրական խնդիրներին չհակասող գործունեությունից գոյացած միջոցները:

45.Մարզադպրոցի գործունեության տարեկան ֆինանսական հաշվետվությունների հավաստիությունը ենթարկվում է աուդիտի (վերստուգման) ՀՀ օրենսդրության և սահմանադրության կարգով: 
46.Մարզադպրոցի շահույթը նպատակաուղղվում է իր կանոնադրական խնդիրների իրականացմանը, նյութատեխնիկական բազայի ամրապնդմանը, աշխատողների սոցիալական հարցերի բարելավմանը:

47.Մարզադպրոցը հարկերը, տուրքերը և պարտադիր այլ վճարներ վճարում է շահույթ ստանալու նպատակ չհետապնդող (ոչ առևտրային) կազմակերպությունների համար նախատեսված կարգով ու չափով` «Պետական ոչ առևտրային կազմակերպությունների մասին» Հայաստանի Հանրապետության օրենքի 6-րդ հոդվածի 5-րդ կետին համապատասխան:

 
VI. ՄԱՐԶԱԴՊՐՈՑԻ  ԿՐԹԱԴԱՍՏԻԱՐԱԿՉԱԿԱՆ ԳՈՐԾԸՆԹԱՑԻ             ՄԱՍՆԱԿԻՑՆԵՐԸ
 
48.Մարզադպրոցի կրթադաստիարակչական գործընթացի մասնակիցները որպես կանոն մինչև 18 տարեկան պարապողներն  են, նրանց ծնողները (նրանց օրինական ներկայացուցիչները), մանկավարժական աշխատողները:

49.Երեխաների ընդունելության ժամանակ Մարզադպրոցի տնօրինությունը պարտավոր է ծնողներին (նրանց օրինական ներկայացուցիչներին) ծանոթացնել Մարզադպրոցի կանոնադրությանը և այլ փաստաթղթերին, որոնք կանոնակարգում են  հաստատության գործունեությունը: Երեխաների իրավունքները և պարտականությունները սահմանվում են համապատասխան պայմանագրային հիմունքներով ու  Մարզադպրոցի ներքին կարգապահական կանոններով:

50.Պարապողների  ծնողների (նրանց օրինական ներկայացուցիչների) իրավունքներն ու պարտականությունները կարգավորվում են Մարզադպրոցի կանոնադրությամբ և այլ իրավական ակտերով:

51.Հաստատության անձնակազմի համալրման կարգը կանոնակարգվում է հաստատության կանոնադրությամբ:

52.Մանկավարժական աշխատանքի ընդունվում են այն անձինք, ովքեր, ըստ մասնագիտության, ունեն համապատասխան մասնագիտական-մանկավարժական որակավորում:

53.Մարզադպրոցի մանկավարժն իրավունք ունի մասնակցելու հաստատության կառավարմանը, համատեղությամբ կատարելու գիտական, ստեղծագործական և մանկավարժական բնույթի աշխատանքներ:

54.Մարզադպրոցի մանկավարժական և մյուս աշխատողների իրավունքներն ու պարտականությունները սահմանվում են Հայաստանի Հանրապետության օրենսդրությամբ, հաստատության կանոնադրությամբ և աշխատանքային պայմանագրով:

55.Մարզադպրոցի մանկավարժական աշխատողները պարտավոր են ապահովել կրթադաստիարակչական ծրագրերի պատշաճ կատարումը:

56.Մարզադպրոցում արգելվում է պարապողների նկատմամբ հոգեկան և ֆիզիկական բռնության գործադրումը:
57.Պարապողների հետ իրավահարաբերությունները կարգավորվում են պայմանագրային հիմունքներով՝ հետևյալ  սկզբունքների հիման վրա՝
● բարեխղճորեն պարապել,

● խնամքով վերաբերվել Մարզադպրոցի գույքին,

●հարգել Մարզադպրոցի պարապողների և աշխատողների իրավունքներն ու     արժանապատվությունը,

● պահպանել Մարզադպրոցի ներքին կարգապահական կանոնները:

59.Մարզադպրոցի պարապողների  իրավունքները սահմանվում են Հայաստանի Հանրապետության օրենսդրությանը համապատասխան, սույն կանոնադրությամբ և ներքին կարգապահական կանոններով:

 
               VII. ՄԱՐԶԱԴՊՐՈՑԻ  ՎԵՐԱԿԱԶՄԱԿԵՐՊՈՒՄԸ ԵՎ ԼՈՒԾԱՐՈՒՄԸ
 
60.Մարզադպրոցը վերակազմակերպվում և լուծարվում է Հայաստանի Հանրապետության օրենսդրության համաձայն:

61.Մարզադպրոցի լուծարման դեպքում հաստատության պարտատերերի պահանջների բավարարումից հետո մնացած գույքն ուղղվում է համայնքի  բյուջե:
կազմված է ---------  �բաղկացած է 12 թերթից   


        Հ Ա Ս Տ Ա Տ Վ Ա Ծ  Է՝                                                                                                                             ՀՀ ԱՐԱՐԱՏԻ ՄԱՐԶԻ                                    ԱՐՏԱՇԱՏ ՀԱՄԱՅՆՔԻ	                                       ԱՎԱԳԱՆՈՒ ------------                                      


-------------- ՈՐՈՇՄԱՄԲ     


ՀԱՄԱՅՆՔԻ ՂԵԿԱՎԱՐ՝  


---------------------                


  Կ. ՄԿՐՏՉՅԱՆ


,,------,,---------2022Թ











տպված է ընդամենը 2 օրինակ�օրինակ՝ ------�              �               Գ Ր Ա Ն Ց Վ Ա Ծ  Է՝� ՀՀ ԻՐԱՎԱԲԱՆԱԿԱՆ ԱՆՁԱՆՑ ՊԵՏԱԿԱՆ ՌԵԳԻՍՏՐԻ  ԱՐՏԱՇԱՏԻ ՏԱՐԱԾՔԱՅԻՆ ԲԱԺՆԻ ԿՈՂՄԻՑ 02.04.2013 Թ.                                                                        ԳՐԱՆՑՄԱՆ	 N  52.215.761777 


ՀՎՀՀ  04224828


02.04.2013 թ. գրանց. կանոնադրության


թիվ ------  փոփոխությունը գրանցված  է  իրավաբանական անձանց պետական ռեգիստրի գործակալության կողմից


------------ 2022թ.


աշխատակից՝  -----------------------

